
PUNTE:  150
Skryf op die voorblad van jou antwoordeboek, na die woord  “Vak” –

RELIGIESTUDIES V1
	Hierdie vraestel bestaan uit 10 bladsye.




INSTRUKSIES EN INLIGTING
	1.
	Hierdie vraestel bestaan uit VIER vrae.


	2.
	VRAAG 1 is VERPLIGTEND.  Kies enige TWEE vrae uit die oorblywende 
drie vrae.


	3.
	Al die vrae tel eweveel punte.


	4.
	Lees al die vrae aandagtig deur voordat jy dit beantwoord.


	5.
	Nommer die antwoorde korrek volgens die nommeringstelsel wat in hierdie 
vraestel gebruik word.


	6.
	Die lengte van jou antwoorde moet in ooreenstemming met die puntetoekenning 
by ELKE vraag wees.


	7.
	Skryf netjies en leesbaar.



AFDELING A

VRAAG 1 (VERPLIGTEND) SEQ CHAPTER \h \r 1
	1.1
	Kies die korrekte antwoord uit die VIER moontlike antwoorde.  Skryf slegs 
die letter (A – D) langs die vraagnommer (1.1.1-1.1.5) op jou antwoordblad 
neer, bv. 1.1.1 A                    
	

	
	
	
	

	
	1.1.1
	Hierdie konsep verwys na die proses van die integrasie van elemente van een religie na ŉ ander religie.
	

	
	
	
	

	
	
	A   Dialoog
B   Sinkretisme
C   Ekumenisme

D   Evangelisme 
	(2)

	
	
	
	

	
	1.1.2
	Hy/Sy is ŉ geestelike leier wat hom/haar pasiënte genees deur die voorvaders te raadpleeg.

	

	
	
	A   Isangoma
B   Inyanga

C   Priester 
D   Pastoor
	(2)

	
	
	
	

	
	1.1.3
	Die woord beteken “goeie nuus”.

	

	
	
	A   Missie
B   Ritueel
C   Mite

D   Evangelie
	(2)

	
	
	
	

	
	1.1.4
	Hy het religie die “opium van die mense” genoem.
	

	
	
	
	

	
	
	A  Hans  Mol

B  Heraklitus
C  Karl Marx 

D  Durkheim
	(2)

	
	
	
	

	
	1.1.5
	Hierdie beweging strewe daarna om eenheid in die Christelike Kerk te hervestig.
	

	
	
	
	

	
	
	A  Kommunisme
B  Ekumenisme
C  Kapitalisme
D  Kolonialisme
	(2)

	
	
	
	

	1.2
	Verduidelik kortliks elk van die volgende begrippe:

	

	
	1.2.1
	Teïsme
	(2)

	
	1.2.2
	Teokrasie
	(2)

	
	1.2.3
	Sekte
	(2)

	
	1.2.4
	Proselitering
	(2)

	
	1.2.5
	Meditasie
	(2)

	
	
	
	

	1.3
	Pas die simbool in KOLOM B by ŉ godsdiens in KOLOM A.  Skryf slegs die letter (A – E) langs die vraagnommer (1.3.1 – 1.3.2) in die antwoordeboek neer.
	

	
	KOLOM A

KOLOM B

1.3.1

Afrika Tradisionele Godsdiens
A

Kruis
1.3.2

Hindoeïsme
B

Kleipot
1.3.3

Christendom
C

Om-teken
1.3.4

Boeddhisme
D

Ster van Dawid
1.3.5

Judaïsme
E

Die Wiel van Dharma
                                                                                                             (5 x 2)
	(10)

	
	
	
	

	1.4
	Verduidelik kortliks die verskil tussen verteenwoordigende en voorstellende simbole.
	(8)

	
	
	
	

	1.5
	Watter religie word deur elk van die volgende persone verteenwoordig?
	

	
	
	
	

	
	1.5.1
	Baha’u’llah
	(2)

	
	1.5.2
	Jesus van Nasaret
	(2)

	
	1.5.3
	Profeet Mohammed
	(2)

	
	1.5.4
	Siddarta Gautama
	(2)

	
	
	
	

	1.6
	Verskaf TWEE sosiale rolle van rituele.
	(4)

	
	
	
	[50]

	
	
	
	


VRAAG 2 

	2.1
	Lees die onderstaande Tswana-storie en beantwoord die vrae wat daarop volg.
	

	
	Modimo (goddelikheid) se huis is in ŉ gat onder die aarde.  Dit is ŉ idilliese plek met groen velde, mense, diere, vee, skape en bokke.  Vanuit hierdie gat in die aarde het ons eerste ouers gekom.  Hulle het saam uitgekom – mans met hulle vrouens, kinders, diere, skape, bokke en honde.  

Loowe, ŉ agent van die goddelikheid, het hulle wat uitgekom het, vergesel met die ooreenkoms om die wil en doel van goddelikheid te vervul.  Hy keer dan terug na die gat en laat die mense en diere op die oppervlak van die aarde agter om dit te bewoon en dit hulle tuiste te maak.  Dit alles het by Ga-Ditshwene in die land van die Bahurutse gebeur. 
Die voetspore van hulle wat eerste uitgekom het, asook van die eerste diere, dui aan dat dit plaasgevind het toe die rots nog gesmelt was.  Selfs die voetspoor wat groter as die mens se voetspoor is - Loowe s’n, is steeds sigbaar.
[Uittreksel uit:  Shuters Religion Studies deur Hofmeyer et al, 2006: 26]
	

	
	
	
	

	
	2.1.1
	Is bostaande storie ŉ verhaal of ŉ mite?  Motiveer jou antwoord deur jou keuse krities te definieer.
	(6)

	
	
	
	

	
	2.1.2
	Wat is die doel van hierdie storie?
	(2)

	
	
	
	

	
	2.1.3
	Hoe het die eerste skepsels (wesens), volgens hierdie storie, tot stand gekom?
	(2)

	
	
	
	

	
	2.1.4
	Hierdie gedeelte vertel ons van die geloof van die Ba-Tswana volk.  Was hulle monoteïsties of politeïsties?  Motiveer jou antwoord.
	(4)

	
	
	
	

	
	2.1.5
	Haal vanuit die storie sigbare bewyse aan wat die bestaan van die agent van die goddelike, Loowe, ondersteun.
	(2)

	
	
	
	

	
	2.1.6
	Wie was volgens die storie, verantwoordelik, vir die skepping?
	(2)


	
	
	
	

	
	2.1.7
	Hoe, dink jy, het die Tswana-storie oor die Tswana-skepping behoue gebly totdat dit neergeskryf is?
	(2)

	
	
	
	

	
	
	

	2.2
	Lees die volgende uittreksel en beantwoord die vrae wat daarop volg:
	

	
	
	
	

	
	Die land was deur die vyande, die Filistyne, binnegeval.  Koning Saul het sy soldate byeengeroep en ŉ laer reg voor die Filistyne se weermag opgeslaan.  Elke dag het Goliat, ŉ Fillistyn, uitgekom en Saul se soldate uitgetart.  Hy het enigeen van Saul se soldate wie dapper genoeg was, tot ŉ tweegeveg uitgedaag.  Die wenner sou ŉ oorwinning vir sy weermag teweegbring.  Die verloorder se weermag sou as verslane beskou word.  Goliat het Saul se soldate getreiter, en niemand was bereid om die uitdaging te aanvaar nie.  Op ŉ dag het Dawid, ŉ jong herder, by die koning se kamp opgedaag om vir sy broers kos te bring.  
Hy het die uitdaging gehoor en was skaam oor die lafhartigheid van Koning Saul se weermag.  Hy het aangebied om Goliat se uitdaging te aanvaar.  Hy het geweier om die wapenrusting van Koning Saul, wat hulle hom gegee het, te dra.  Hy het gesê dat dit te groot en te swaar was vir hom.
Hy het verkies om sy skaapwagter-slinger met vyf klippies te gebruik om teen Goliat te veg.  Dawid het gesê dat God hom sal help om Goliat te verslaan.  Hy het een klippie in die slingervel geplaas en na Goliat gegooi.  Die reus het bewusteloos neergeval.  Dawid het Goliat se swaard geneem en sy kop afgekap.  Die Filistynse soldate het uit vrees gevlug.

[Vryelik vertaal uit: Shuters Religion Studies Grade 11 deur Hofmeyer J. et al 2006: 31]
	

	
	
	
	

	
	2.2.1
	Die gebeure in hierdie verhaal het baie jare gelede plaasgevind.  Hoe was dit oorgedra voordat dit in geskrewe vorm verskyn het?
	(4)

	
	
	
	

	
	2.2.2
	Wat is die doel van hierdie verhaal?
	(2)

	
	
	
	

	
	2.2.3
	Waarom het Dawid geweier om Saul se skild teen ŉ opgeleide soldaat soos Goliat te dra, behalwe vir die feit dat dit te swaar en groot vir hom was?  Motiveer jou antwoord met ŉ aanhaling uit die leesstuk.
	(6)

	
	
	
	

	
	2.2.4
	Verduidelik die konsepte VERHAAL en MITE.  Verduidelik hoe die twee konsepte verskil en hoe dit ooreenstem.
	(10)

	
	
	
	

	
	2.2.5
	Wat verteenwoordig Dawid volgens die verhaal?  Haal EEN verklaring uit die leesstuk aan om jou antwoord te motiveer.
	(4)

	
	
	
	

	
	2.2.6
	Volgens jou antwoord in 2.2.5, waarop dui die fisiese verskille tussen Dawid en Goliat?
	(4)

	
	
	
	[50]

	
	
	
	

	
	
	
	

	
	
	
	


VRAAG 3 

	3.1
	Bestudeer die onderstaande toespraak en beantwoord die vrae wat daarop volg.  Skryf slegs die nommers en antwoorde op jou antwoordblad neer.
Die volgende uittreksel is aangepas deur Stephen Lewis, Spesiale Afgevaardigde uit ŉ toespraak wat op 10 Junie 2002 in Nairobi in Kenia deur die Sekretaris Generaal van die Verenigde Nasies, Kofi Anan, gelewer is voor die Vergadering van Religieuse leiers van Afrika oor kinders en MIV/Vigs:
ŉ Geraamde 13 miljoen kinders is in Afrika, suid van die Sahara, wees gelaat deur Vigs, en die getal sal sekerlik teen die einde van die dekade verdubbel.  So iets het nog nooit in menslike terme, in die geskiedenis en literatuur van kwesbare kinders gebeur nie.  Daar was, trouens, nog nooit iets soos die MIV/Vigs-pandemie nie.  Vergelykings met die Swart Dood van die 14de eeu is wensdenkery.  Wanneer Vigs verby sal wees – as dit ooit verby sal wees – sal dit as ŉ vernietigende plaag gesien word wat alles wat dit voorafgegaan het, verdwerg.
Wat dit in land na land – en elkeen van die lande wat u verteenwoordig – agterlaat, is duisende, of tienduisende of uiteindelik selfs miljoene kinders wie se lewens ŉ teistering van eensaamheid, wanhoop, woede, verwarring en verlies is.  Dit beteken nie dat weeskinders nie gelukkig kan wees nie; dit beteken bloot dat daar vir die res van hulle lewens in die innerlike kern van hul individuele lewens ŉ leemte sal wees.

Die getalle is oorweldigend, die omstandighede is oorweldigend, die behoeftes is oorweldigend.  Ek wil aan almal van u, as religieuse leiers van oor die hele vasteland, voorstel dat dit tyd is, dat u u indrukwekkende reserwes van krag en navolginge en verbintenis inspan om hierdie vasteland uit sy draaikolk van ellende te lei.  Daar is geen verskoning vir klein stappe aangesien u saam die vermoë het om, indien u dit sou verkies, Afrika sowel as die hele wêreld agter julle te skaar.  Die tydsberekening kan nie beter wees nie.  
Kom ek vertel julle waarom, en ontbloot my beskermde innige gedagtes in die storie.  Soos altyd, dra vroue en kinders die las van agterlating, kwesbaarheid, stigma, skande, armoede en wanhoop.  Dit is hulle saak wat u moet bevorder.  U is vir hulle die betekenis van redding in geestelike sowel as praktiese terme. Wie anders is daar, behalwe u, wat in so ŉ goeie posisie is om die leiding te neem?  
Wie anders het so ŉ netwerk van stemme op voetsoolvlak?  Wie anders het een maal per week, elke week, toegang tot alle gemeenskappe oor die hele vasteland?  Wie anders lei die miljoen begrafnisse van die wat weens Vigs-verwante siektes sterf, en wie anders het beter begrip van die gevolge vir kinders en gesinne?  Wie anders werk daagliks met geloofsgebaseerde organisasies?  
Te midde van hierdie losbandige, verwoestende pandemie is dit werklik soos ŉ goddelike tussenkoms dat u voortdurend fisiek oral teenwoordig is.  Ek vra weer: Wie anders is in so goeie posisie om die leiding te neem?
So waar is daardie leierskap?  Durf ek sê dat die stem van die religie eienaardig stil was?  Daar is merkbare uitsonderings, soos daar altyd is.  Party van die beste werk in die stryd teen Vigs op die vasteland word deur religieuse gemeenskappe gedoen.  Maar u sal toegee dat die betrokkenheid van religie tot dusver gekwalifiseerd was.  Ek stel nie belang in vingerwysing nie.  Ek, ons, moet net daarin belangstel om uit te vind waarheen ons nou beweeg?
Ek wil in die sterkste moontlike terme voorstel dat u by hierdie konferensie moet besluit om namens al die kinders, die wat siek is, sowel as die wat deur die siekte geraak word, die leierskap oor te neem, nuwe stukrag aan die stryd te gee en die pandemie te stuit.  Ek wil in die sterkste moontlike terme voorstel dat u Nairobi vandeesweek verlaat met ŉ plegtige belofte aan u self:  dat u nooit weer, nie eens vir ŉ oomblik vermoeidheid of passiwiteit in die stryd teen so ŉ groot katastrofe sal duld nie.  Ek wil voorstel dat die konsepverklaring van die konferensie, wanneer dit finaal is, ontvang moet word asof dit regtens bindend is.
Wanneer die geskiedenis van die Vigs-pandemie geskryf word, sal u verkies dat daar gesê word dat elke religieuse leier sy bydrae gelewer het; dat toe die pandemie gestuit is, dit die religieuse leiers was wat dit gedoen het; dat toe die kinders van Afrika in verskriklike gevaar verkeer het die religieuse leiers redding-sendings gestuur het.  Dit is wat ons u smeek om te doen; ek beweer dit is wat u God of watter naam u ook al gebruik, sou wou hê u moet dit doen.
	

	
	3.1.1   Wie, volgens Stephen Lewis, is die kwesbaarste in die MIV/Vigs pandemie?

3.1.2   Noem enige DRIE gevolge volgens die toespraak wat MIV/Vigs vir vroue en kinders inhou.

3.1.3   Wie is die beste toegerus om die probleem te hanteer?
3.1.4   Hoekom is hierdie mense die beste toegerus om die probleem te hanteer?  (Noem VIER redes).

3.1.5   Noem VYF maniere hoe hierdie mense die probleem kan hanteer.
	(4)

(6)

(2)

(8)

(10)

	
	
	

	3.2
	Noem enige VYF omgewingsprobleme wat die wêreld vandag affekteer.
	(10)

	
	
	
	

	3.3
	Verduidelik kortliks die verskil tussen die volgende tipe state:
	

	
	
	
	

	
	3.3.1
	Ateïstiese staat
	(4)

	
	3.3.2
	Religieuse staat
	(4)

	
	3.3.3
	Sekulêre staat
	(2)

	VRAAG 4 
	

	
	

	4.1
	Bestudeer die onderstaande tabel wat op die 2001-sensus gebaseer is wat die getal Suid-Afrikaners wat aan verskillende godsdienste behoort, toon.  Beantwoord die vrae wat daarop volg:
	

	
	Nederduits-Gereformeerde Kerke
3 005 698
Sioniste Christelike Kerke
4 971 932
Katolieke Kerke
3 181 336

Metodiste Kerke
3 035 717

Pinkster/Charismatiese Kerke 
3 695 212

Anglikaanse Kerke
1 722 076

Apostoliese Geloofsending
   246 190

Lutherse Kerke
1 130 987

Presbiteriaanse Kerke

   248 825
Bandla Lama Nazaretha

   832 495

Baptiste Kerke 

   691 237

Kongregasionalistiese Kerke

   508 825

Ortodokse Kerke

     42 251

Ander Apostoliese Kerke

5 627 320

Ander Sioniste Kerke

1 887 147

Ethiopiese Kerke

1 150 101

Ander Gereformeerde Kerke

   226 495

Ander Afrika Onafhanklike Kerke   
   656 644

Ander Christelike Kerke

2 980 150

Afrika Gelowe
   125 903

Judaïsme

     75 555

Hindoeïsme
   551 666

Islamities

   654 064

Ander gelowe 

   283 814

Geen godsdiens 

6 767 165

Onbepaald 

    610 971

TOTAAL

44 819 778

[Source; Shuter’s Religion Studies Grade 11 deur  Hofmeyer J. et al 
2006: 95]
	

	
	
	
	

	
	4.1.1
	Watter Christelike groep is die kleinste groep in Suid-Afrika?
	(2)

	
	
	
	

	
	4.1.2
	Identifiseer DRIE Abrahamitiese godsdienste in die tabel.
	(6)

	
	
	
	

	
	4.1.3
	Wat sou jou moontlike verklaring wees vir die feit dat slegs 
125 903 Afrikane die Afrika-religie in ŉ land beoefen waar die meerderheid Afrikane is?
	(4)

	
	
	
	

	
	4.1.4
	Identifiseer TWEE onafhanklike Afrika-kerke in die tabel.
	(4)

	
	
	
	

	
	4.1.5
	Noem die name van TWEE religieë wat onder “ander gelowe” geklassifiseer kan word.
	(4)

	
	
	
	

	4.2
	Lees die onderstaande navorsing oor geslagsvraagstukke wat Lindelani van voorneme is om te doen en beantwoord dan die volgende vrae: 
Lindelani se navorsing handel oor die rol van vroue in die tradisionele Moslemgemeenskappe.  Sy wil uitvind wat die standpunte van seuns tussen die ouderdomme van 15 tot 18 jaar in haar gemeenskap is.  Lindelani vra jou om haar met hierdie navorsing te help.  Sy verkies ŉ gestruktureerde onderhoud.
	

	
	
	
	

	
	4.2.1
	Hoe moet sy haar vrae vir ŉ gestruktureerde onderhoud formuleer?  Gee DRIE riglyne.
	(6)

	
	
	
	

	
	4.2.2
	Gee VYF voorbeelde van vrae wat sy in hierdie tipe navorsing kan stel.
	(10)

	
	
	
	

	
	4.2.3
	Skryf ŉ kort paragraaf om te verduidelik wat jy onder ŉ gestruktureerde onderhoud verstaan.
	(4)

	
	
	
	

	4.3
	Skryf kort aantekeninge oor die verhouding tussen werk en ontspanning vanuit ŉ religieuse perspektief en verskaf TWEE toepaslike voorbeelde.
	(10)

